
_______________________ hokimligi 
maktabgacha va maktab ta’limi boshqarmasi

 __________________ maktabgacha va            maktab ta’limi bo‘limi tasarrufidagi

__-maktabgacha ta’lim tashkiloti 

tayyorlov guruh tarbiyachisi
____________________________ning
“Ilk qadam” o‘quv dasturi asosida “MEBEL. MILLIY HUNARMANDCHIILIK”

    mavzusida tashkillangan
    (May oyining 2-haftasi) 

Guruh: Maktabga tayyorlov guruhlar uchun
Oy mavzusi: Asboblar va uskunalar
Hafta mavzusi: Mebel. Milliy hunarmandchilik
Ta’limiy faoliyat maqsadlari
Ta’limiy: tarbiyalanuvchilarning mebel haqida o‘rganganlarini mustahkam- lash, ularning nutqini boyitish;
Rivojlantiruvchi: bolalarni milliy hunarmandchilik turlari bilan qisqacha ta- nishtirish, ulardasan’at turlariga nisbatan qiziqish uygotish;
Tarbiyaviy: tarbiyalanuvchilarda milliy san’at turlariga nisbatan hurmat uyg‘otish.
Kerakli jihozlar: Mebel suratlari, milliy hunarmandchilikka doir buyumlar.
Ta’limiy faoliyatning borishi
Tarbiyachi: - Assalomu alaykum, mening qiziquvchan bolajonlarim. Bugungi ta’limiy faoliyatimizda biz mebellar va milliy hunarmandchilik haqida suhbatla​shamiz. Qani, bolalar xonamizda qanaqa mebellar bor. Aytib beringlar-chi.
(Bolalarning javoblari tinglanadi.)

Tarbiyachi: - Barakalla, bolajonlar. Mebel lotinchadan tarjima qilinganda osongina qo‘zg‘aladigan jihoz ma’nosini bildiradi. Mebel yog‘och, metall, plast- massa va boshqa materiallardan tayyorlanadi. Vazifasi, tuzilishi, materialiga qarab juda ko‘p xillarga bo‘linadi. Qani, kim aytadi, qanday mebel turlarini bilasiz?
(Bolalar oshxona mebeli, yotoq mebeli, ofis uchun kabi javoblarni aytishadi.)
Tarbiyachi: - Bolalar, mebel yasaydigan soha egalarini biz kim deb ataymiz, ular qaysi soha bilan hamkorlikda ishlashlari kerak?
1-bola: - Biz mebel yasovchilarni usta deymiz. Ular dizaynerlar bilan hamkor​likda ishlashlari mumkin.
Tarbiyachi: - Qani kim aytadi, mebel bizga nima uchun xizmat qiladi?
1-bola: - Mebel bizga dam olishimiz uchun xizmat qiladi.
Tarbiyachi: - Ba’zida mebellarda ham amaliy san’at turlari qo‘llaniladi. Masa- lan, turli mebellarga naqsh chizilganini ko‘rishimiz mumkin. Milliy hunarmand- chiligimiz uzoq o‘tmishga borib taqaladi. Diqqatingizni monitorga qarating, unda siz ikki buyuk shaxsni ko‘rishingiz mumkin. Ulardan biri Kamoliddin Behzod, o‘rta Osiyoda yashab ijod etgan o‘zbek tasviriy san’atidagi miniatyura janrini dunyoga tanitgan musavvir.

Ikkinchi suratda esa Kamoliddin Behzodning sevimli ustozi Mirak naqqosh, o‘rta Osiyoda yashab ijod etgan va o‘zbek tasviriy san’ati rivojiga ulkan hissa qo‘shgan buyuk musavvir, naqqosh hisoblanadi. Bolalar, mana bu yerda milliy hunarmandchilikka oid san’at namunalari qo‘yilgan. Sizlar bemalol kelib, ularni ushlab ko‘rishingiz mumkin.

(Bolalar milly hunarmandchilikka buyumlarini tomosha qiladilar.)
Tarbiyachi: - Bolalar, bilasizlarmi, bu narsalarning har biri mehr bilan ishlab chiqarilgan. Shuning uchun ham sizlar uni qo‘lga olganingizda chiroyidan lol qoldingiz. Har birimiz biror ish qilar ekanmiz, unga mehr-muhabbat bilan yon- dashishimiz kerak. Kelinglar, shu o‘rinda Dushan Sulaymonovning «Foydali ish» hikoyasini o‘qib bersam.
FOYDALI ISH
To‘xtash yetti yoshga to‘lar-to‘lmas, o‘qishni o‘rganib oldi, o‘zining, otasining ismini bemalol yozadigan bo‘ldi.
· Bu yil maktabga borasan, - dedi otasi. - Endi katta bo‘lib qolding. Uy ishla- riga ham qarashib tur.
To‘xtash maktab so‘zini eshitgach, quvonib ketdi. o‘sha tomonga tez-tez bo- radigan bo‘ldi. Derazadan mo‘ralab, sinf ichida nimalar borligiga qiziqdi. Ammo u qanchalik urinmasin, oynaga bo‘yi yetmasdi. Tunov kuni maktabga kelsa, hech kim ko‘rinmadi. Ta’til kunlari ekan-da.
Eshikni itarib ko‘rsa, yopiq. Bir amallab ochmoqchi bo‘ldi, qorovul ko‘rib qoldi. o‘rta bo‘yli bu chol Ko‘charboy amaki edi.

Hoy, bola, nega har kuni bu yerga kelasan? - dedi To‘xtashga qarab. - Hali o‘qish boshlanmagan bo‘lsa...
· Maktabni ko‘rgim kelyapti, maylimi?.. - yalindi To‘xtash.
· Mayli, yura qol!
Ko‘charboy amaki yo‘lakdagi eng oxirgi sinfni ochib ko‘rsatdi.

Sen mana bu sinfda o‘qiysan.
To‘xtash sinfni ko‘rib yayrab ketdi. Derazalari katta, o‘zi yop-yorug‘, devorda- gi notanish kishilarning portretlari, doska, parta - hamma-hammasi uning uchun boshqacha edi. U partalarni ushlab ko‘rgisi keldi. Endigina bitta barmog‘ini parta- ga cho‘zgan edi, Ko‘charboy amaki:
· Bo‘ldi, ketdik, - deb qoldi. - Boshqa sinflarni keyin ko‘rarsan.
Ko‘charboy amaki sinfdan chiqqan zahoti To‘xtash partaning qopqog‘ini och-
di-yu, sekin o‘tirib oldi.
Qanday yaxshi. Eshitsa, o‘rtoqlarining unga havasi keladi-da. U yo‘lakka chiqdi.
· Qani, endi uyingga bora qol! Maktabni ham ko‘rib olding. Hademay o‘quvchi boiasan. Shataloq otib yurishing yaxshi emas, - dedi Ko‘charboy amaki.
To‘xtash uyga kelishi bilan ketmonchasini ko‘tarib, uy orqasidagi tomorqa to- mon o‘tdi va sabzi kovlashga tushdi. U charchash nimaligini bilmasdi. Otasi unga devor orqasidan tikilib turardi. Chamamda, u foydali ishga qo‘l urgandi.
Tarbiyachi: - Bolajonlar, sizlar uyda qanday foydali ish qilasizlar, qani aytib beringlar-chi.
(Bolalarning javoblari tinglanadi.)
Tarbiyachi: - Qoyil, sizlat ham juda mehnatjash ekansizlar. Har biringiz kat​ta bo‘lganingizda qaysi sohada ishlashingizdan qat’i nazar, o‘sha ishning haqiqiy ustasi bo‘linglar. Bir ishning ustasi sifatida butun dunyoga tanilinglar. Ta’limiy faoliyatda faol ishtirokinglar uchun rahmat.
Qurish, konstruktsiyalash va matematika markazi

Uyimiz uchun mebel

Maqsad: bolalar turli hajmli kubik va legolardan mebel yasaydilar, mebelni qaysi

xona uchunligini va nima uchun Kerak ekanligini biladilar.

Kerakli jixoz va materiallar: mebel tasvirlangan suratlar, «Kubiklardan mebel»

sxema-rasmi, qurilish materiallari, kubik, legolar.

Faoliyatning borishi:

1. Mebel tasvirlangan suratlarni ko‘rish, mebel detallarini aytish, tahlil qilish, sxemani ko‘rib chiqish.

2. Bolalarning ijodiy g‘oyalariga ko‘ra qurilish ashyolari bilan ishlash.

Qo‘shimcha: bolalarga o‘zgacha ko‘rinishdagi mebelni yasash taklifini berish.

E’tiborga molik jihati: bolalarda qurish

Layoqatlarning shakllanishi, ijodiy tasavvurning rivojlanishi

Qurish, konstruktsiyalash va matematika markazi

Qog‘oz va turli materiallardan sandiq yasash (konstruktsiyalash)

Maqsad: bolalar qog‘oz yoki qog‘oz qutidan sandiq yasash va to‘g‘ri proportsiyani e’tiborga olgan holda qog‘oz yoki karton qog‘ozni tasviriy fikrlash orqali tahlil qilib taxlash usullarini amalga oshira oladilar.

Kerakli jixoz va materiallar: tashlandiq material, karton, qog‘oz, qaychi, yelim, skotch.

Faoliyatning borishi:

1. Sandiqni yasash va tayyor sxemasini ko‘rib chiqish.

2.Ishning bolalar tomonida nbajarilishi.

Qo‘shimcha: ishni san’at markazida nihoyasiga yetkazish.

E’tiborga molik jixati: tashlandiq materialni ishlatishda bolaning amaliy yechim

topishga e’tibor qilish, bolaning sxemaga qarab ishlay olishi.

Syujetli-rolli o‘yinlar va saxnalashtirish markazi

«Oila» syujetli-rolli o‘yin. Varianti: Biz ko‘chyapmiz

Maqsad: bolalar oilaning kundalik hayotini ijodiy tasvirlash, o‘ylangan syujet bo‘yicha mustaqil ravishda o‘ynashga sharoit yaratish, atributlarni maqsadli ishlatish, ular bo‘lmaganda o‘rnini almashtirish, o‘yin davomida xayrixohlik qilish, jamoada o‘ynay olish, tengqurlari bilan oson muloqotga kirishish malakalariii boyitadilar.

Kerakli jihoz va materiallar: qo‘g‘irchoq, o‘yinchoq idish-tovoq, mebel, o‘yin atributlari.

Faoliyatning borishi:

1. Bolalarning qo‘yilgan vazifa bilam tanishishlari: yangi uyga ko‘chish.

2. Rollarni taqsimlash.

3. Syujetni mustaqil ravishda o‘ynash.

Tarbiyachi ko‘chish paytida mebelni yig‘ish va ko‘chirib o‘tkazish Kerakligiga e’tibor qaratadi.

Qo‘shimcha: oila, oiladagi munosabatlar, ota-onalar mehnati, kattalarga yordam to‘g‘risida suhbatlar.

E’tiborga molik jihati: bolalarning jamoada do‘stona o‘ynashi, mustaqil qaror qabul qila olishlari.

Syujetli-rolli o‘yinlar va sahnalashtirish markazi

«Mebel do‘koni» syujetli-rolli o‘yin

Maqsad: bolalar mebel do‘koni sotuvchilarining mehnatini ijodiy tasvirlaydilar, o‘ylangan syujet uchun mustaqil o‘yin muhitini yaratadilar, atributlarni o‘z o‘rnida ishlata oladilar.

Kerakli jihoz va materiallar: «Mebel do‘koni» rasmi, o‘yin uchun peshlavhalar, rasta, kassa apparati, qo‘g‘irchoq uchun mebel, o‘yin uchun maxsus qog‘oz pullar.

Faoliyatning borishi:

1. Rollarni taqsimlash.

2. Syujetni ijro etish. Tarbiyachining o‘zi ham birinchi xaridor rolini o‘ynashi mumkin.

Qo‘shimcha: «Jamoat joylarida o‘zini tutish qoidalari», «O‘zaro xushmuomala bo‘lish odobi» mavzularida suhbat.

E’tiborga molik jihati: bolalarning jamoada do‘stona o‘ynashi, o‘yin syujetini kengaytirish, xushmuomalali bo‘lish.

Til, nutq va savodxonlikka o‘rgatish markazi

Mebel haqida nimalarni bilamiz?

Maqsad: bolalarning mavzuga doyr yangi so‘zlar bilan lug‘at boylari oshadi.

Kerakli jihoz va materiallar: mavzuli rasmlar, «Mebelni tasniflash» ta’limiy o‘yini.

Faoliyatning borishi:
1. Bolalar mebel rasmlarini tomosha qilishadi. Mebelning nomlarini aytishadi,

so‘ngra o‘zlarini tekshirishadi (to‘g‘ri javob rasmning orqa tomonida).

2. Mebel to‘g‘risida topishmoqlar aytish.

3. «Mebelni tasniflash» ta’limiy o‘yini.

Mebel tasvirlangan rasmlar jamlanmasi.

Bolalar ularni ishlatilishiga qarab tasniflashi Kerak oshxona mebeli, maktab uchun mebel, yotoqxona uchun mebel.

Qo‘shimcha: bolalar rasmlarda ko‘rsatilmagan mebel nomlarini aytishadi.

E’tiborga molik jihati: bilish jarayonining shakllanishp.


Fan va tabiat markazi

Daraxtning xususiyatlari bilan tanishish.

Maqsad: bolalar tajriba-tadqiqot orqali daraxt xususiyatlarini aniqlay oladilar.

Xulosa chiqarish uchun o‘z shaxsiy tajribalariga tayanadilar.

Kerakli jihoz va materiallar: ko‘rsatkichlar chizilgan daraxt, suv to‘ldirilgan idishlar, arralashgan yog‘och bo‘lagi, yoshini ko‘rsatadigan xalqalari tasvirlangan arralangan yog‘och bo‘lagi, issiq suvli termos, yog‘och krujka.

Faoliyatni borishi:

1. Bolalar «Daraxtdan nimalar tayyerlanadi?» varag‘ini to‘ldiradi. Ko‘rsatkich

(strelka)lar qarshisiga chizadi yoki yozadi (mebel, uy, qalamlar, gugurt va x.k.).

2. Arralangan daraxt bo‘lagini o‘rganish.

Yoshini bildiradigan xalqalarni ko‘rib chiqish.

Daraxt yoshini aniqlashga urinib ko‘rish.

3. Daraxt xususiyatlarini aniqlash: shaffof, pishiq, issiqlik o‘tkazishi.

4. Bolalar «Cho‘kadi-cho‘kmaydi» amaliy tajribasini o‘tkazadilar. Suv to‘ldirilgan

idishga tayoqchalarni tashlashadi. Kuzatishadi va xulosa qilishadi.

Qo‘shimcha: tarbiyachining bolalar bilan daraxtlarni asrash haqidagi suhbati.

E’tiborga molik jihati: kuzatish orqali bolalarning xulosa chiqara olish, tabiatga nisbatan ehtiyotkorona munosabatda bo‘lish.






San’at markazi

Rasm: «Mening xonam»

Maqsad: bolalar mustaqil ravishda syujet tanlash, rasm syujetiga qarab tasvirni qog‘ozga joylashtirish kabi malakalarni oshiradilar. Mebelning ko‘rinishi va o‘lchamlari bo‘yicha

chizadilar, rasm konturlarini qora qalam bilan chizib, rangli qalamlar yordamida bo‘yaydilar.

Kerakli jihoz va materiallar: namuna, A4 hajmdagi oq qog‘oz, qora va rangli qalamlar, mebel tasviri tushirilgan rasm.

Faoliyatning borishi:

1. Mebel tasviri tushirilgan rasmni tomosha qilish.

2. Bolalarning mustaqil faoliyati.

3. Bolalarning ishlari ko‘rgazmasi.

Qo‘shimcha: o‘z xonasi va mebelini tasvirlash.

E’tiborga molik jihati: bolalarning ijodiy faoliyati rivojlanganligi, rasm chizishdagi texnik mahorati.
veb-saytimiz: Zokirjon.com
Zokirjon.com veb-sayti orqali o‘zingiz uchun kerakli ma’lumotlarni yuklab oling.

Zokirjon Admin bilan
91-328-88-38   nomerga telegram orqali bog‘lanishingiz yoki telegramdan @jek567  izlab telegramdan yozishingiz so‘raladi.
Telegramda murojaatingizga o‘z vaqtida

 javob beriladi.
Tayyorlov guruhlarga may oyi 2-hafta “Mebel” va “Milliy hunarmandchilik” mavzularida markazlar bo‘yicha tayyorlangan faoliyat ishlanmani  to‘liq   holda olish uchun telegramdan yozing.
Narxi:   5 ming so‘m

                         Telegram kanalimiz:

               @maktabgacha_tt                                                                                          
 To‘lov uchun: UZCARD *880*8600020164858693*summa#

                                            Nabiyev Zokirjon plastik egasi













DIQQAT!!!


Sizga buni omonat qilib beramiz.


To‘liq holda olganingizdan so‘ng:


Faqat o‘zingiz uchun foydalaning.


Hech kimga bermang hattoki eng yaqin insoningizga ham


Kanal va gruppalarga tarqatmang.


 Omonatga hiyonat qilmang











